
Tazwert                                         
   Tazrawt-nneɣ  s usentel « Tasekka taseddasant n tenfaliyin tukrifin deg 
tmeslayt n At Mlikec » , tetteki ɣer taɣult n tesnilest ,taneggarut-a d tussna 
izerwen tutlayt . 

           Leqdic-nneɣ d win id-yewwin ɣef tesleḍt n tseddast d unamek ,d usissmel 
n tenfaliyin-a ilmend n usentel . 

          Iswi n tezrawt-nneɣ ad nexdem  tasleḍt  taseddasant , ad negzu inumak-
nsent ,acku aḥric ameqqran n yimdanen deg tmetti-nneɣ ur ssinen ara awal-a n 
« Tenfalit tukrift »,xas akken ssemrasen-tent , ur walan ara dacu-t ma d inzan 
neɣ d lemԑun , arnu ɣer-s bdant ttruḥunt yewwi-d  fell-aɣ ad tent-nesnerni wa ad 
tent-neḥrez.  

       Ad nebder kra n tezrawin yemmugen yakan ɣef usentel-a n  « Tenfaliyin 
tukrifin » gar-asent :                                                               

   -Tazrawt n YAHIAOUI,(M) 2008.2009 « Essai de typologie syntaxique des 
expressions figées kabyle  (parler de tichy) » . 

  -Tazrawt n CHERIFI,(a) d CHEBBI,(f) « Asebded n usegzawal n tenfaliyin 
tukrifin ,(tameslayt n Xerraṭa ,Tizi n Berber ,Melbu ,Sellum) » . 

   -Tazrawt n SAID,(k) d SOUALAH,(s) « Tazrawt tasnislant n tenfaliyi tukrifin 
aserwes gar snat n temnaḍin :Adekkar (Bgayet)–Saḥriǧ(Tubiret) ». 

Ulac tizrawin yettwaxedmen ɣef usentel-a deg temnaḍt-a dayen id-aɣ-yeǧǧan ad 
t-nexdem nukni 

Isteqsiyen igejdanen iɣef tebna tezrawt-a : 

       -Amek id-tusa tuddsa n  tenfaliyin-a ? 

       -Dacu d inumak  i zemrent ad sԑunt ? 

       -Amek gant d tiḥerfiyin neɣ d tuddisin ? 

       -Ma d taynamekt « sԑant yiwen unamek » neɣ d tagetnamekt « tesԑa ugar n 
yiwen unamek » ? 

I wakken ad ner ɣef  yisteqsiyen-a yewwi-d ad nefk kra n turdiwin : 

     -Tuddsa-nsent temgared ilmend n twuri n yifedisen-is. 

     -Anamek-nsent yemgared seg tenfalit ɣer tayeḍ ilmend n usentel . 

      -Tezmer ad tesԑu yiwen neɣ ugar inumak ilmend n usentel d tegnit n tmena. 

 

Tazrewt-nneɣ tebḍa ɣef sin iḥricen : 

    1-Aḥric n teẓri :Anida ad nemeslay wa ad nawi tibadutin yeqqnen ɣer 
usentel n tezrawt-nneɣ 

   2-Aḥric n tesleḍt :deg-s ad nezrew tinfaliyin-a tukrifin ,ilmend n sin yiswiren  

(taseddastd unamek). 

   Deg uferdis-a  n tesnarrayt,  ad nawi awal ɣef yiswi n tezrawt sin ad nruḥ 
ɣer ussisen n temnaḍt ,akken daɣen ad nawi awal ɣef yimsulɣa aɣ-iεawnen, ɣer 
taggara ad  nemeslay-d ɣef tarrayt n tegmert n wammud . 

     1) Afran n temnaḍt  

         Nefren tamnaḍt-a acku d tamnaḍt-nneɣ,rnu ɣur-s ulac tizrawin yemmugen 
yakan ɣef usentel-a . 

    2) Asissen n temnaḍt   

         Taɣiwant n At Mlikec tezga-d deg unzul umalu n waɣir n Bgayet,ɣer tama 
taẓelmaḍt n Wasif n Sumam tebεed azal n 90 n yikilumiṭren ɣef temdint n 
Bgayet 

         Tezzi-as-d seg tama n ugafa-asamar taɣiwant n Yiɣrem , seg tama unẓul-
asammar  tɣiwant n Tezmalt, seg tama n unẓul aɣir n Tubiret,ma  seg tama n 
ugafa-amalu  aɣir n Tizi Wezzu ; Tajumma  n tɣiwant n At Mlikec tesεa 
42km² ,yesduklen 14n tudrin :Imrabḍen, At Weεmer, Agentur, Amerεi , Agni 
Gerwaẓ, Taɣlaḍt, Tabuda, Iεeggacen, At fḍila, LemṣelIa, Iɣil Qrar, Tiɣbirt,Tala 
n Tiɣilt, Twila. 

        Tamnaḍt-a tesεa azal 10,734 n yimezdaɣ deg useggas n 1999 ,deg useggas 
n 2017 wwḍen  ɣer 12000 n yimezdaɣ.1    

 

Tilisa n Tɣalaḍt  

Seg ugafa : Agni Gurwaz. 

Seg unẓul : Luḍa. 

Seg usammer : Tabuda. 

Seg umalu : Taḥemmamt. 

Tilisa n Lemsella  

Seg ugafa : Tabuda. 

Seg unẓul : Iɣil n Leqrar. 

                                                           
1  Isallen-a newwi-ten-id seg tɣiwant 

Seg usammer : At Fḍila. 

Seg umalu : Taɣalaḍt/Taḥemmamt. 

Tilisa n At Fḍila  

Seg ugafa : Ԑeyaca. 

Seg uẓul : Iɣil n Leqrar. 

Seg usamme1r : Tala n Tiɣilt. 

Seg umalu : Lemsella.2 

     

3) Asissen n yimsulɣa  

Leqdic-nneɣ ngemr-it-id ɣer yimezdaɣ n At Mlikec. 

Amsulɣu Leεmer Aswir n 
ulmad 

Tutlayt i 
yessen 

taddart 

K.Brahim 72 cours 
moyenne  

tafransist 
taԑrabt 
taqbaylit 

Tɣalaḍt 

A.Malika 55 Aɣerbaz 
amezwaru 

Taqbaylit 
Taԑrabt 

At Fḍila 

M.Yamina 80 / Taqbaylit At Fḍila 
A.Ḥamza 30 Aɣerbaz 

alemmas 
taqbaylit 
Taԑrabt 
tafransist 

Lemsella 

B.Fazia 25 Taseddawit Taqbaylit  
Taԑrabt 
tafransist 

Taɣalaḍt 

 

    4) Asissen n wammud :    

      Ammud-nneɣ yella-d s yiwet n tarrayt  nerza ɣer kra n yimsulɣa nessuter 
seg-sen ad aɣ-d-fken tinfaliyin tukrifin i seqdacen deg temnaḍt-nsen,dɣa nutni 
ulsen-aɣ-d azal n 200 n tenfaliyin tukrifin d yinumak-nsent nukni nessekles-
itent. 

 
                                                           
2 Isallan seg tɣiwant -takerdiwt- 

5) Tarrayt n tesleḍt :    

      Seg uḥric tesnarrayt ad d-yas uḥric aẓrayan syin ad d-yas uḥric n tesleḍt deg-
s ,ad nefren tinfaliyin tukrifin i wumi ara nexdem tasleḍt, deg tazwara yal 
tanfalit as-nexdem tasleḍt taseddasant i yal aferdis s yin as-d-nefk anamek itesԑa. 

Tazwert  

       Aḥric-a aẓrayan deg-s ad d-nawi awal s telqayt ɣef tseddast, tasnamka, 
anect-a ad t-id-nawi s ujmaԑ n tbadutin d wayen id-negza seg-sent. 

Tanfalit tukrift 

Tabadut-is 

         D tanfalit i yeddsen s waṭas n wawalen s umata d tutlayt yerzan imdanen 
akken ma llan ,mkul yiwen amek yessemras-itt. 

           Tanfalit tukrift ɣer YAHIAOUI  (2008: 43) yenna-d: « deg tenfalit tukrift 
ilaq iferdisen  ibedden deg tegzemt ad sruḥen anamek-nsen anasli, akken ad 

fken anerni n tayunin timaynutin  tigetmawalanin ixedmen am wakken d yiwen n 
wawal ».1 

 Md: 

- yegzem abrid. 

       Tanfalit tukrift d tafyirt i yebnan s snat neɣ ugar n snat n tayunin. 

Md: 

- ikeccem gar yicer d uksum. 

     Tanfalit tukrift d tin ur nelli ara d lemtul neɣ d lemεun ɣas akken tettemcabi 
ɣur-sen 

Md : tbedd lhedra-s  

     Tanfalit tukrift tesԑa sin yinumak amezwaru d aḥerfi wis sin d ukrif , iwakken 
ad tt-yegzu yiwen ilaq ad yuɣal ɣer tegnit id-nnan tanfalit-a           

        Akken ara ad naf ɣer TIDJET (1997:62) tibadutin ɣef tenfalit Tukrift, 
tamezwarut : « tanfalit tukrift d asemlil aseddas, yezgan gar kra n tayunin 
timawalanin, asemlil-a yettak-d yiwen n unamek d amɣerḍan ». 

                                                           

1
 « Les élément qui constituent une séquence perdent leur sens original pour donner naissance à de 

nouvelle unités poly lexicales qui fonctionnent comme un mot unique ». 

         Ma d tis snat yenna-d: « Tanfalit tukrift tettwakkes-d seg ukala asnilsan 
anida iferdisen-is d ilelliyen, aya yettak-d uddus, anida iferdisen-is ur zmiren 
ara ad mferraqen ula d awalen uddisen d uddusen ikerfen».2 

          Ad naf tanfalit tukrift ɣer GROSS (1996: 154): « tanfalit tukrift s tmuɣli  

taseddasant, ur tqebbel ara abeddel deg iferdisen-is, tanfalit-a tekref kan deg 
unamek ».3 

         Daɣen ɣer DUBOIS ( 2002: 202) ad naf: « tanfalit tukrift d tanmegla n 
tenfalit tilellit n wawalen ur nsegd ara i yilugan inasliyen n tmenḍawt n wuddus 
neɣ n tefyirt tin ideg ulac imeslayen n wuddusen, drus deg tlisa ibawen »4. 

      Yewwi-d ɣef iferdisen yellan deg tegzemt ad sruḥen anamek-nsen anasli 
akken ad fken anamek amynut . 

     zemrent ad ilint d agraw n tseddast neɣ d tifyar yemden . 

     Awalen yettusexdamen deg tenfaliyin-a llan ilebda deg-s ur ttbeddilen ara, 
maca ttaken-d anamek yekref . 

     Yewԑar ɣef win ur nessin ara tutlayt  taqbaylit  ad tent-yegzu acku sԑant 
anamek d ukrif. 

 

 

1-1- Akraf 

            D akala anda agraw n tayunin n tutlayt yellan s unamek-nsent amezwaru 

ttuɣalent mi ara dukkelent sruḥunt anamek-nni ttakent-d anamek-nniḍen. 

          Deg usegzawal n DUBOIS (2002 : 202) yenna-d: « akarif d akala 
asnilsan anda iferdisen yellan deg-s tilin d ilelliyen mi ara dukklen ttaken-d 

                                                           

2«Les expressions figées relèvent d’un processus linguistique, qui d’un syntagme dont les élément sont 
libres fait un syntagme dont les éléments ne peuvent être dissociés, aussi, les noms composés sont il 
des syntagmes figés ». 

3 « Une séquence est figée du point de vue syntaxique quand elle refuse toutes les possibilités 
combinatoires de ce type elle est figée sémantiquement quand le sens est opaque ». 
4  « L’expression est figée par opposition à l’expression libre, des mots qui obéissent pas aux règles 
général de constitution de syntagmes ou de phrases et qui n’admettant pas de variations de syntagme 
au moins les limites restreintes ». 

tanfalit tukrift, d ukarif. iferdisen n tefyirt yettruḥu unamek-nsen amezwaru 
ttaken-d tayunt taseddasant d tamaynut ».5 

       Ad naf tabadut n ukarif ɣer GROSS (1996 :203): « Akarif d akala asnilsan 
anda iferdisen-is ttilin d ilelliyen ur nezmir ara ad nefreq gar iferdisen-a ».6 

   2-Taseddast  

         D aferdis seg tesnilest  igelmen neɣ izerwen amek ddsent tayunin n tefyar 

Md : yečča aqerruy-is 

Y : asentel 

Ečč : aseɣru 

Yečca : uddus amseɣru 

Aqerruy-is : as.usrid 

        Ilmend n LAROUSSE (2008 :412) : « taseddast d aferdis n tjerrumt 
ixeddmen tawuri  akked uwennaԑ n wawalen d isumer deg tefyirt »7 

        D wayen id-yerna DUBOIS (2012 :468) : « nessawel i tseddast d aḥric n 
tjerrumt id-igelmen ilugan d allal s wayes iferẓen tasuqqilt aԑlaḥsab n tesnalɣa 
,tzerrew talɣa neɣ iḥricen  n yinaw,akked  usileɣ n wawalen neɣ d usuddem»8 

        Taseddast ihi d tusna id- yemmalen amek teddes tefyirt deg tuylayt. 

2-1-Tafyirt  

       D agraw n tayunin ,teddes ɣef waṭas n wawalen tesԑa anamek, d taggayt n 
wawlen gar-asen assaɣen , tbeddu s usekkil ameqqran tkeffu s wagaz n taggara , 
ɣur-s aṭas n tewsatin . 

  
                                                           

5  « Le figement est le processus par lequel un groupe de mots dont les éléments sont indissociable .le 
figement se caractérise par la parte du sens propre des éléments constituent le groupe de mots qui 
apparait alors comme une nouvelle unité lexicale ». 
6 « Le figement est un processus linguistique qui d’un syntagme dont les éléments son libres .fait un 
syntagme dont les éléments ne peuvent être dissociés». 
7 « syntaxe, partie de la grammaire qui traité de la fonction de la disposition des mots de propositions 
dans la phrase » 
8 « on appelle syntaxe la partie de la grammaire décrivant les règles parles quelles se combinent en 
phrase, les unités significatives, la syntaxe qui trait des fonctions se distingue tradition nullement de la 
morphologie. Etude des formes ou des partie du discours de leur flexions et de la formation des mots 
ou dérivation »  

  Ilmend n  KEBIR llant 04 tewsatin n tefyar : 

1) Tafyirt tamseɣrut  
2) Tafyirt tamsastant 
3) Tafyirt tamanaḍt 
4) Tafyirt n ubhat    

        Deg ENCYCLOPEDIE.LA ROUSSE (2001 :119) : « tafyirt d tayunt n 

yinaw, d aḥric n tinawt tamatut,tettwasuddes s waṭas n wawalen neɣ n yigrawen 

n wawalen ,tuddsa-nsen tettak-aɣ-d anamek yemmden »9 

2-1-1-Tafyirt taḥerfit 

         Tebna ɣef sin n yiferdisen ( uddus amseɣru/asemmad) tesεa yiwen usentel 
d yiwen useɣru , ilaq ad yili deg-s wuddus amseɣru(anemyag/aremyag)  akk d 
yiwen usemmad neɣ ugar. 

Md:yečča ilef 

Y : asentel 

Ečč : aseɣru 

Ilef : asemmad usrid 

Tafyirty taḥerfit tesεa ala yiwen n usentel d yiwen n useɣru. 

         Гer DUBOIS (2002: 434): « neqqar i tefyirt taḥerfit d tanmegla n tefyirt 
tuddist, tafyirt i tedmen anagar yiwet n tenzeɣt ».13 

 2-1-2Tafyirt taḥerfit tumyigt 

        Deg tefyirt taḥerfit tumyigt ,tezmer ad tili amyag akked yissemaden maca d 
amyag i d ul n tefyirt , acku tzermreḍ ad tekseḍ issemaden ,tafyirt ur txerreb ara 
ɣas ma tezmer ad txass deg unamek maca ma tekkseḍ-as amyag tenger tefyirt-
nni, amyag deg-s amatar udmawen (asentel),akked d uffeggag (aseɣru) . 

Md : yečča  

Y : asentel 
                                                           

9 « la phrase est une unité de discoure, partie d’une énoncé générale, formée de plusieure mots ou 
groupes de mots dont la construction présent un sens complet » 

Ečč : aseɣru 

Yečča : uddus amseɣru 

          NAIT ZERRAD (1996 :79) yenna-d : « Tafyirt tumyigt tezmer ad tili ala 
s yiwen n umyag d yiwen umatar  udmawan, d tinawt tamyagant, nettak-as isem 
n tefyirt  i tefyar  ilan tisekkiwin e.v.m+ yiwen neɣ ugar n yisemmaden. »10 

2-1-2-Tafyirt taḥerfit tarumyigt  

      Asmi ara tili tefyirt ur tesεi ara amyag qqaren-as tafyirt tarumyigt d aseɣru i 
d lsas n tefyirt  ,yezmer ad yili d d n tilawt akked uferdis arumyig ,yezmer daɣen 
ad yili d tanzeɣt akked uferdis arumyig . 

« D » n tilawt+ aferdis arumyig   

       Ul n tefyirt da yebna ɣef sin n yiferdisen d n tilawt akked d yisem neɣ arbib 
neɣ amqim ama d illeli neɣ ameskan ,d n tilawt qqaren-as asilaw,aferdis-nni 
nniḍend aseɣru. 

Tanzeɣt +aferdis arumyig   

      Ul n tefyirt da yebna ɣef sin n yiferdisen yiwet seg tenzaɣ-a :(n,ɣur ,deg,am) 
akked (yisem)neɣ (arbib)neɣ (amqim) ama d ameskan ama d illeli ama d 
awsil,tanzeɣt qqaren-as (asilaw)aferdis-nni nniḍen (aseɣru). 

      Akken id-yenna NAIT ZERRAD (1996 :82) :« Tafyirt tarumyigt, 
tessenfaly-d tabadut, ur d-nezgi ara deg wakud anagar ma tella s yiwen 
umguccel akudan neɣ s yiwen unmeri. »11 

 

 

 

 

                                                           

10 « Une phrase verbal complète peut être constitué que d’un verbe et d’un indice de personne, c’est 
l’énoncé verbal minimum, on donnera le nom de phrase e simple à une phrase du types E.V.M+un ou 
plusieurs compléments». 
11 « La phrase non verbal elle exprime une constatation, une définition, non situé dans le temps sauf si 
elle est complète par un déterminant temporelle ou aspectuel ». 

2-2-1Tafyirt tuddist  

          Tafyirt mi ara tesεu aseɣru (ama d umyig ama d arumyig) uɣur id- rnan 
yisemmaden qqaren-as tafyirt taḥerfit,mi ara yili tesԑa sin n yisumar neɣ ugar 
qqaren-as tafyirt tuddist. 

       Ilmend NAIT ZERRAD (1966 :91) :« Tafyirt tasemlalt tuddes s sin neɣ 
ugar n yisumar, llant snat n tsekkiwin n  wassaɣ ger tefyar ; azedduy d usagel, 
tuqqna tezmer ad tili s tesɣunt neɣ s unamek. »12 

2-2-2-Tafyirt tuddist (Asagel)  

        Mi ara yili usumer yugel ɣer wayeḍ (iεelleq ɣur-s,ur yezmir ara ad yili 
iman-is),assaɣ-nni i ten-yurzen qaren-as asagel. 

_Asumer  agejdan d win yellan d lsas n tefyirt (yezmer ad yili waḥd-s) 

_Asumer amugil(amsentel)d win ur nezmir ara ad yili mebla agejdan yerna 
yeqqen ɣur-s s tesɣunt neɣ s taɣuct kan d unamek. 

        Гer DUBOIS (1994 :462) : «nessawal amsagel i wawalen id-ixedmen 
assaɣ n usagel »13 

       KEBIR (2011: 162) : « D assaɣ gar yisumar deg tefyirt tuddist , tettili-d 
asmi ara yilin yisumer yiwen d Agejdan ,wayeḍ  yugel ɣur-s, assaɣ gar yisumer 
yittili-d s unamek kan neɣ s tesɣunt n usagel » v 

Md : skud mazal-iyi ddreɣ,ur sussumeɣ i lbatel . 

   -Tasɣunt n usemmad aḥerfi : belli. 

   -Tisɣunin n yiswi : akken, iwakken, bac. 

   -Tisɣunin n tmentilt : acku,axater,imi. 

   -Tisɣunin n tewtilt : limer,lemmer,lukan,ma . 

   -Tisɣunin n wakud : mi,asmi, segmi ,armi,ar,skud,qbel,alama. 

                                                           

12  « La phrase complexe est composé de deux ou plusieurs proposition, il existe deux types de relation 
entre les phrases, la coordination et la subordination, dans les deux cas la liaison peut se faire soit par 
une conjonction soit simplement par le sens ». 

13 « On appelle subordonants les mots qui instituent un rapport de subordination »  

    -Tisɣunin n uqbel : ɣas,ɣas ulama ɣas akken. 

    -Tisɣunin n userwes /n tɣara : amzun,am wakken akken . 

2-2-3-Tafyirt tuddist(Taɣuni)  

        Isumar n tefyirt tuddist ,zemren ad sεun assaɣ n tɣuni mačci d asagel, amur 
ameqqran n yismawen i teqqen tɣuni, zemren ad mbeddalen adeg yerna ur 
txerreb ara tefyirt-nni i deg llan. 

        KEBIR (2011 :158) : « Tafyirt tuddist taɣuni d assaɣ gar yisumer n tefyirt 
tuddist , tettili-d asmi ara yilin yisumer d ilelliyin, tezmer ad tili s Tefrayt neɣ s 
tesɣunt n tɣuni »   

Md : ad teqqimed neɣ ad truḥeḍ. 

    Taɣuni tezmer ad tili s unɣa kan n taɣuct,tettili tesgunfut gar sin yisumar. 

Md : yusa-d,yuyal. 

   Tezmer daɣen ad tili s tesɣunt n tuqqna,tisɣunin zemrent ad d-senfalint : 

    -Afran : neɣ,ama…..ama….. 

    -Tanmegla : macca, lamaεna ,wamma,xudi,yerna . 

    -Timerna : yerna,yernu,ad ternud. 

    -Amakkan : daɣ,netta,ihi. 

2-2-4-Tafyirt tuddist (Tamassaɣt)  

        Asumer amassaɣ,d asumer amugil, meḥsub weḥd-s ur yewwiḍ ara d 
tafyirt,ilaq-as usumer agejdan i ɣer ara yeqqen ,dacu kan asumer amassaɣ d 
(isem) neɣ d (amqim) i ɣer  teqqen mačči d amyag yezmer ad yeqqen srid ɣer 
yisem neɣ s umassaɣ. 

       Imassaɣen yellan : i/ ay/s/way-s/ s/ deg/ ideg/ deg-way-deg/ ɣef /i ɣef/ɣef-
way-deg/ wukkud-ukkud / ɣer-iɣer-uɣur/seg-iseg/anda ansi . 

       KEBIR (2011:156) : « tafyirt tuddist deg-s Asumer agejdan : yezmer ad 
yili i yiman-is, mebla isumer-nniḍen, yettili deg-s useɣru n tefyirt.Asumer 
amassaɣ :yeggar-it-id umqim amassaɣ, ur yezmir ara ad yili i yiman-is yettili 
deg-s ukenseɣru » 

Md : yebεad umkan ansa id-kkiɣ. 

2-4-Tiwuriwin n yal aferdis n  tenfaliyin tukrifin  

2-4-1- Asentel(Amatar Udmawan)  

         D ticreḍt tagejdant n umyag ,yezmer ad yili deg tazwara neɣ deg taggara , 
,d ayen i wumi neqqar daɣen  amatar  udmawen yella win id-ittasen deg tazwara 
yella win ɣer taggara,yemmal-d udem uɣur yefti umyag ,asentel yeqqen srid ɣer 
useɣru yerza win ixedmen tigawt neɣ win i ɣef teḍra tigawt. 

 

Md : yektal 

Y : asentel 
Ktal : aseɣru 

          Akken id-yenna DUBOIS( 2012:457) :  « neqqar i temsalt n usenfali 
tajerrumt  n usentel s tefransist ,tamiḍrant-a n usentel tban-d deg umḍan 
ameqqran   yettwarnu s tilin n tehrayt »14 

        Akken id-yenna daɣen deg ( 2012 :457) :« tasnilest tamattut tferrez asentel 
n tefyirt n tɣessa talqayant ɣef usentel n tefyirt n tjumma ,deg tefyirt « takeruust 
tesseɣli amsebrid » takesrust d yiwen wakud n tɣessa talqayant akked usentel n 
tɣessa n tjumma tssudimt »15 

 

2-4-2- Aseɣru  

        Aseɣru  d ammas n tefyirt , d win iwumi nessawal  afeggag ,aseɣru fell-as 
ara nernu awalen-nniḍen ,isem yettili d asemmad ,ur telli ara deg-s tigawt 

Md : d axxam 

D : amsimer  

Axxam : aseɣru  

                                                           

14  « On appelle cas sujet le cas exprimant en français grammaticale de sujet, le cas sujet est marqué 
dans le plus grand nombre de déclinaisons par la présence de la désinence » 
15 « La linguistique générative distingue le sujet de la phrase de structure profonde du sujet de la 
phrase de surface, dans la phrase ‘’la voiture renverse le passant’’, ‘’la voiture est en méme temps le 
sujet de la structure profonde et le sujet de la structure de surface dérivée » 

Da isem yeddem tawuri n useɣru 

Md : tbedd 

T : asentel 

Bedd : aseɣru 

      Ad naf daɣen DUBOIS (2012 :376) yenna-d : « aseɣru deg tefyirt d lsas i 
yasεan uddus anisem,yeṭafar-itt-id wuddus anemyag ,ad d- nini d tawuri n 
wuddus anemyag d tin n useɣru »16 

2-4-3-Asemmad  

        Asemmad  d tawuri n yisem  yeqqnen ɣer wuddus  amseɣru deg wuddus 
anemyag nettmeslay-d ɣef  krad talɣiwin n yisemmadent  

-Asemmad usrid. 

-Asemmad arusrid. 

- Asemmad imsegzi. 

-Asemmad ilelli. 

- Anmel n usentel.  

        Гer DUBOIS (2012: 100) yenna-d: «nessebgen-d ddaw n yissemmad 
agraw n twuriwin iseḥan deg tefyirt n wuddus anisem (neɣ n usumer izemren ad 
ibeddel ɣur-sen) ineggura-ya zemren ad illin d taɣawsa tusridt neɣ tarusridt, 
abruy n wuddus anemyag neɣ n tefyirt yettkemilen anamek n wuddus abruy n 
tefyirt akken agama n wassaɣen yellan gar n tsenamka d umyag d usemmad 
taneggarut-a texdem- d s yiwet n tenzeɣt, neɣ mačči tid i nettmeslay s usemmad 
n wassaɣ ».17 

                                                           

16 « Dans une phrase de base constituée d’un syntagme verbale. On dit que la fonction du syntagme 
verbal est celle de prédicat » 
17 « On désigne sous le nom de complément un ensemble de fonction assurées dans la phrase par des 
syntagmes nominaux (ou des propositions qui peuvent se substitues à eux) .ces derniers peuvent être 
objets directs ou indirects, constituants de syntagmes verbaux ou de phrases ou circonstants, 
constituants de syntagmes verbaux ou de phrases, ils complètent le sens des syntagmes constituants de            
la phrases. selon la nature de la relation sémantique entre le verbe et le complément, et selon que ce 
dernier est introduit par une préposition ou non, on parlera de complément de relation ».  

        Ԑlaḥsab daɣen n DUBOIS (2012: 101): « neqqar i usemmad n yiseɣra 
abruy ilaqen i yiwen n wuddus anemyag deg umyag akked umsulan asemmad-a 
n yiseɣra yezmer lḥal d arbib akken yezmer ad yili d uddus anisem”.18 

 

1-Asemmad usrid  

        D win i yeqqnen srid ɣer wuddus  amseɣru n tefyirt yemgared ɣef 
usemmad imsegzi imi talɣa-s tettili dima n waddad ilelli . 

       NAit ZERRAD (1996 :25) : « asemmaḍ usriḍ yettwabna ɣef umyag,yetteli-
d s tuget imiren kan sdat n umyag neɣ n usemmad imsegzi id-isebganen amatar 
udmawan i yezgan deg waddad ilelli  ,yezmer ad yili d agamqim s yiwsilen 
usriden n umyag » »19 

2-Asemmad  arusrid  

       Teqqen gar-as d useɣru tenzaɣt ,yettili deg tefyirt tanemyagt neɣ taremyagt 
angar ma yella umyag d amesuk. 

        NAIT ZERRAD (1996 :26) : « asemmad arusrid d awuran yeqqen ɣer 
umyag s tenzeɣt (i) ,ihi ɣer waddad amaruz ad yili d amqim s yimiqimen iwsilen 
n umyag yettili send amyag neɣ send isemmaden-nniḍen. »20 

3- Asemmad  imsegzi  

        Yettili deg waddad amaruz yella deg  yal tasekka n tefyirt  maca anagar 
ma yella umatar udmawan  deg wudem wis krad . 

        NAIT ZERRAD (1996 :21) : « amyag d amaran ittdukul d umatar 
udmawan nessawal-as asemmad asegzay neɣ asemmad amselɣan acku 
tettemcabi akk ɣer usemmad asegzay neɣ asemmad amselɣan »21                                             

                                                           

18 « On appelle complément prédicatif le constituant obligatoire d’un syntagme verbal dont lare verbe 
est la copule: ce complément prédicatif peut être un adjectif  ou un syntagme nominal » 

19 « Le COD est construit directement sur le verbe ,il se place normalement soit immédiatement après 
le verbe,soit après le CR qui repend l’indice de perssonne ,il est toujours a l’etas libre ,il peut étre 
pronominalisé par les affixes directe de verbe » . 
20 « Le COI est obligatoirement lié aux verbe par la préposition (i) il est donc a l’etat d’annéxion  et il 
peut étre pronominalisé par les affixes indirécte du verbe,il se place immédiatement après les autres 
complément »  
21 « Verbe est obligatoirement accompagné de l’indice perssonne qui correspent en fait au véritable 
(sujet) du verbe, on l’appelle complément explicatif ou complément référenciéle,complément parceque 
sa supprésion comme comme tous complément explicatif ou réferencièle» . 

4-Asemmad  ilelli  

       Yezmer ad ibeddel adeg deg tefyirt mebla ma ibeddel unamek n tefyirt-nni 
yettili s talɣa n yisem neɣ d isem yakan ,asemmad-a ilelli d isem-is kan deg  
unamek ma deg tseddast d asemmad arusrid . 

 

3-Tasnamka    

    Tabadut  

      D tussna izerwen anamek n wawalen ,d usegzi n tayunin ,tasnamka d yiwen 
uḥric dag tesnilest. 

     Akken id- yenna MOUNIN (2004 :294) : « tasnamka d taɣult n tussna n 
tmeslayt , iswi-ines d asezwer n unamek akked usegzi n tayunin tunmikin n 
tutlayt.d nutni i d asdukkel deg yinaw »22 

     Yerna-d ɣer-s TIDJET(1997 :24) : « tasnamka d tussna id-yettawin ɣef 
yinumak isnilsanen,maca ugur amezwaru ɣef wacu i tbedd tusna-ya d ugur id-
nettemlal mi ara ad nefk tabadut neɣ ad d-ner tilisa s tesddi i yiswi-a  -inumak 
isnilsanen- inumak yellan akk deg tesnilest uԑren i usbadu akken iwata,dacu kan 
ad ilint ttwaseqdacent ».23 

     Tasnamka  d aferdis  deg tesnilest tzerrew inumak n wawalen deg tutlayt. 

3-1 Tagetnamka 

      Yebḍa ɣef sin wawalen «Taget » :tuget(aṭas) + « Namek » : Anamek 

  d awal  i yesԑan sin neɣ ugar n yinumak yettbeddil seg tefyirt ɣer taɣeḍ ilmend       
n usentel ideg yella. 

      Ilmend n DUBOIS (1999:369): « neqqar agetnamek d ayla n tayunt 
tasnilsant i yesԑan aṭas n yinumak ,tayunt tasnilsant ihi d tagetnamkant ».24 

                                                           

22
 « La sémantique es le domaine de la science du langage qui prend pour objet d’étude le sens et les 

intéreprétation des significatives de la langue et leurs combinaisons dans le discours » 

23
 « La sémantique est la science qui a pour objectif d’étude des  significations linguistique mais le 

premier obstacle sur lequel bute cette discipline est le problème rencontré quand on veut définir ou 
délimiter avec précision cet objet les significations linguistique- tout ce qui concerne le sens en 
linguistique est difficile à bien définir bien que ce soit donc plus indispensable ici que partout ailleurs 
par conséquent les méthodes de travail sont  d’étre élaborées » 

24

 « On appelle polysémie la propriété d’un signe linguistique est alors des polysémie» 

      Гer TIDJET (1997:43): « agetnamek d tazemmart i yesԑa umsil ad ifek aṭas 
n yinumak »25 

Md :   icad wul-is : -acedhi   

 -dɣel 

 -aḥemmel 

 -leḥzen 

 

3-2 Taynamka   

        D awal i yesԑan anagar yiwen n unamek,d anemgal n ugetnamek. 

      Akken i t-id-isbadu DUBOIS (2002 :309) : « alɣac neɣ awal d aynamek mi 
ara sԑun yiyen unamek d anemgal n wawalen yesԑan aṭas n 
yinumak(agetnamek) »26 

       Deg tbadut nniḍen DUBOIS (1998 :323) : « alɣac neɣ awal d aynamkan 
acku yesԑa  yiwen n unamek » 27 

Md :       - yečča lekwaɣed-is : yemxel/yederwec 

 -yečča imawlan-is : yegujjel/mmuten imawlan-is 

 

 

 

 

 

 

 

                                                           

25
 « La polysémie est la possibilité qu’a un signifiant de présenter plusieurs signifie » 

26 « Un morphème ou mot sont monosémiques quand ils ont d un seul sens, par opposition aux mots 
qui on plusieurs sens (polysémiques) » 
27 « Un morphème ou un mot sont mono sémique quand ils n’ont d’un seul sens » 

Taggrayt 

       Deg uḥric-a n teẓri nemmeslay-d sumata ɣef tenfalit 
tukrift,taseddast,tasnamka, s uḥric-a i nezmer ad nekcem ɣer uḥric n tesleḍt. 

Tazwert  

        Deg uḥric-a ad nexdem tasleḍt taseddasant i yal aferdis deg tenfaliyin 
akked unamek-nsent. 

Tifyar tiḥerfiyin tumyigin  

As.Usrid : 

1)Yefka afus 

 Yefka :uddus amseɣru 

Y : asentel 

fka : aseɣru 

Afus : asemmad usrid 

Anamek-is : yexdeԑ 

2) Ḥuk tawwurt 

Anamek-is : ffeɣ ɣer berra 

4) Icuf-as abernus 

Anamek-is : seḥman-t-id ɣer ccwal 

8) Yefka-as awal 

Anamek-is : iweԑd-it 

9) Tejreḥ tassa-s 

Anamek-is : yeḥzen 

14) Yeԑwej zzher-is 

Anamek-is : yexreb/ur yesԑi ara zzher. 

Anamek-is : yesԑa lhiba 

16) Zwin leǧyub-is 

Anamek-is : icummer,ulac idrimen 

17) Iferreǧ-d rebbi fell-as 

Anamek-is : yella ur yesԑi kra yuɣal yerbeḥ. 

 

 

18) Ibedd ccԑer-is 

Anamek-is : win yeslan neɣ iwala yir lexber. 

20) Texser ṭbiεa-s. 

Anamek-is : win yasεan aṭas n yiɣeblan, ur yettsaεaf ara izeεεef s lemɣawla. 

25)  Beccen-as cclaɣem-is. 

Anamek-is : ur yasεi ara nnif. 

26) Tbedd lhedra-s 

Anamek-is : yasεa lhiba. 

30) Isseɣli-d icenfiren-is. 

Anamek-is : amqim awsil n yisem. 

34) Issebleε iles-is.  

Anamek-is : isussem/ur yebɣi ara ad yehder. 

35) Tečča-tt lqaεa. 

Aname k-is : asmi ara tettnadiḍ  ɣef kra n tɣawsa  ur tt-tufiḍ ara 

37) Iqelleb i wallen-is. 

Anemk-is : win izeԑfen 

40) Iqqur zzher-is  

Anamek-is : ulac zzher 

41) Issebzeg-as tiṭ-is 

Anamek-is : yewwet-it/ isečč-as tiɣrit 

44)  Yegzem abrid  

Anamek-is : yezger ɣer tama-nniḍen,akken ad yaweḍ zik 

 

48) Yečča tiyita 

Anamek-is : kelxen-t 

50) Yečča imawlan-is  

Anamek-is : d ajugil mmuten yimawlan -is 

51) Yečča lekwaɣeḍ-is 

Anamek-is : yemxel, yehbel 

56) Yečča aɣrum n yisiḍ 

Anamek-is : d lewεara, qqaren-t iwin yuԑren 

57) Yečča aksum-is 

Anamek-is : iger-d fell-as lbaṭel 

58) Yečča aɣrum asemmaḍ 

Anamek-is : yeεteb mliḥ 

60) Yečča-yi sslam 

Anamek-is : yella win ara waliɣ ad sselmeɣ fell-as 

62) Tegzem tasa-w  

Anamek-is : tɣaḍ-iyi 

64) Yufa-yas abrid 

Anamek-is : Ixeddem ayen yebɣa deg-s 

67) Yufa iman-is 

Anamek-is : yethenna /yeḥla 

69) Yefka-t lḥal  

Anamek-is : d aεeggal deg twacult 

70) Yefka-as ul-is 

Anamek-is : iḥemmel-itt 

80) Yeṭṭef-iyi lweqt 

Anamek-is : ur sԑiɣ ara lweqt 

81) Tessenger iẓri-s 

Anamek-is : tin yettrun aṭas 

82) Isseɣres asebbaḍ 

Anamek-is : iketter tikli 

83) Icekkel aɣyul 

Anamek-is : amdan afinyan, ur iḥemmel ad yexdem kra yettkal kan ɣef wiyaḍ  

84) Iεfes-as asebbaḍ 

Anamek-is : iεeweq-it/iga-yas-d sseba 

86) Zzwi akal ɣef wacciwen-ik 

Anamek-is : aqfez ccbu tizya-k 

87) Гlint-as tqerniyin 

Anamek-is : tumɣer, win meqqren, awessur 

90) Ifeẓ iles-is 

Anamek-is : yemmut, yewweḍ leԑfu n Rebbi 

92) Yektal abrid  

Anamek-is : yettεedi deg ubrid-nni s waṭas, ur yesԑi tiɣimit deg yiwen umkan. 

94) Yewwet-it Rebbi 

Anamek-is : ur yessin ara leslaḥ-is 

96) Yezzenz nnif-is 

Anamek-is : win ur nesεi ara nnif, d lḥerma . 

100) Yeεya lḥal 

Anamek-is : ur yelha ara  

 

102) Icerrew-d asefru 

Anamek-is : yewwi-t-id, isefra-t-id(d amedyaz) 

103) Iqerḥ-it lḥal 

Anamek-is : iɣaḍ-it lḥal/yeččaḥ/yennuɣna 

106) Ԑelqen-as cciεa 

Anamek-is : sbuben-as taεrurt 

109)  Yerwi lεaqel-is 

Anamek-is : ur yetthena ara 

110) Yečča aqerruy-is 

Anamek-is : yetmeḥen 

111) Yerẓa aqerruy-is 

Anamek-is : yefka-d akk ayen yezmer 

112) Ibub dnub-is 

Anamek-is : yegred fell-as lbatel 

113) Yekres anyir-is 

Anamek-is : yezεef 

114) Icennef-as tawenza 

Anamek-is :iceggeḍ-it 

120) Rɣan yiɣessan-is 

Anamek-is : win ibedlen ddin-is,yesreɣ iɣessan-is deg ddunit d laxert. 

121) Teččiḍ aksum-is 

Anamek-is : yegred fell-as lbatel. 

 

124) Yewwet-it Rebbi 

Anamek-is : uy yessin ara leslaḥ-is 

129) Yeɣli deg ul-is 

Anamek-is : iḥeqqr-it, yuɣal ur yesεi ara azal ɣer ɣur-s 

132) Ẓmi-yas lebsel s allen 

Anamek-is : Rr-as tisfi i uεdaw  

133)Yeẓmi-d tasemt-is 

Anamek-is : yexdem akk ayen yellan deg-s 

135) Yegzem idammen-is 

Anamek-is : ur yetẓuru ara tawacult-is 

136) Yečča ilef 

Anamek-is : yettwakelex 

137) Yewwi-d aẓar ɣer jeddi-is 

Anamek-is : yecba-d deg-s/ ictel-d ɣur-s 

138) Xfif-it yidammen-is 

Anamek-is : yeḥmeq/itteqlilḥ / yewεar 

140) Tedyeq ṭṭbiεa-s 

Anamek-is : ur yettawi ara/izeεf s waṭas 

141) Yerẓa awal-is 

Anamek-is : asmi ara tiniḍ i ḥedd ur xeddem ara akken syin ad tt-yexdem  

142) Ifur-d seksu 

Anamek-is : qqaren-as-t i win mazal ur yezwij ara 



 

37 

146) Yezzi leεqel-iw 

Anamek-is : mlelliɣ 

148) Yerẓa lmeɣreb 

Anamek-is : yečča imensi 

149) Yerẓa-yas ifadden 

Anamek-is : isfecl-it/yekkes-as asirem 

152) Yesla lḥal 

Anamek-is : mi ara teqimed deg umkan ters-d tsusmi. 

154) Yezzi-d lweqt 

Anamek-is : yuɣal-d almi d lawan-nni/asmekti. 

155) Ittellem timsal 

Anamek-is : iferru-tent. 

156) Iɣḍel-d igenni 

Anamek-is : win izeεfen neɣ yerfa mliḥ 

157) Yezḍa lxir 

Anamek-is : yexdem lxir/yessdukel-iten 

158) Ur syexdim ara creε axxam 

Anamek-is : ur yemԑin ara 

159) Yemmut zzher-is 

Anamek-is : ur yesεi ara zzher, anida id-tt-iger teԑkes 

163) Ṭṭef aqemmuc-ik 

Anamek-is : ttaṭaf imi-k/susem ur hedder ara 

166) Tetterqiqis tiṭ-is 

Anamek-is : ad twaliḍ aɣrib atas aya ur twalaḍ ara 

168) Yeččur-as aqerruy-is 

Anamek-is : issefreɣ-it ɣef kra n temsalt 

169) Idewwer-as aqerruy-is 

Anamek-is : yella yeqbel yuɣal ibeddel rray-is,isseferɣ-it 

175) Zemmen-as taɣesmart 

Anamek-is : yemmut 

176)  Yefka-yas udem 

Anamek-is : iquder-it 

177) Iseɣli-d igenni 

Anamek-is : yezεef aṭas  

178) Tebren aεenqiq-is 

Anamek-is : tcennef, tewhem, tezzux 

180) Greɣ-am Rebbi 

Anamek-is : limin, asmi ara as-t-galleḍ iḥed ɣef kra n lḥaǧa 

181) Yir zariεa 

Anamek-is : aεayer,lawan it-ԑuyreḍ ḥed s twacult-is neɣ lasel-is 

185) Yecceḍ uḍar-is  

Anamek-is : yexdem ayen ur nelhi, yeɣleḍ  

187) Yeččur-as tiṭ 

Anamek-is : yettwaqneԑ s wayen yesεa, ur yettmuqul ara anda nniḍen 

189) Yewwet-it zzher-is 

Anamek-is : ulac zzher, anida id-tt-iger teqqur 

 

190) Tergagi tasa-s 

Anamek-is : Qqaren-t iwin ḥninen , yettbuddu lxir i wiyaḍ 

193) Yewwet-it rray-is  

Anamek-is : qqaren-t i win yesԑan yir rray 

 

 As.Arusrid :  

10) Ffɣent-as ɣer yiger  

Ffeɣ : aseɣru 

Nt : asentel 

Ffɣent : uddus amseɣru 

-as : amqim awsil as.arusrid 

Гer : awuran 

Yiger : as.arusrid 

Anamek-is : maci akken i yenwa i teḍra 

11)  Igen ɣef yimeẓẓuɣen-is  

Anamek-is : ur yeḥric ara 

12) Ԑefseɣ ɣef wul-iw 

Anamek-is : win ur nebɣi ara ad ixdem lḥaǧa maca terra-t tmara ixdem-itt. 

27)  Yedda d yiman-is. 

Anamek-is : amdan iḥercen/ yezmer i yiman-is 

29)  Bedd ɣef umuḍin. 

Anamek-is : d zziyara. 

 

 

31) Ibedd-as am yiɣes deg tgerjumt. 



 

40 

Anamek-is :iεewweq-it. 

43) Cemmer ɣef yiɣallen-ik  

Anmek-is : ad yexdem ad yecbu tizya-s/d aԑayer 

52) Itett deg iman-is 

Anamek-is : yettḥar, yetqelleq 

55) Yerka deg yidrimen 

Anamek-is : yesεa atas n cci 

66) Tettedu deg nnuqma 

Anamek-is : ẓkara/ nzaε 

71) Tetteddu ɣef tmellalin 

Anamek-is : tettzuxxu, tewhem 

73) Ulac deg ssuq-is 

Anamek-is : ur yemεin ara 

74) Yeffeɣ i lεaqel-is 

Anamek-is : ur yesεi ara ssber. 

76) Tewwet tjenwit deg uεebbuḍ-iw 

Anamek-is : xelεeɣ 

77) Tewwet-it s tiṭ 

Anamek : leḥsed/ddɣel 

78) Tuqten-t-d fell-as  

Anamek-is : caḍen-d iɣeblan fell-as 

79) Yeffeɣ-d wul-iw 

Anamek-is : εeggu, leԑtab, yiwen mi ara ad duukklen fell-as iɣeblan  

85) Ddu d uḍar-ik 

Anamek-is : aɣseb, aḥrec ekker ɣer lecɣal-ik 

93) Yeṭṭef deg Rebbi 

Anamek-is : yettkel ɣef rebbi 

97) Igzem-itt di rray  

Anamek-is : Yefra-tt di rray/yufa tifrat 

122) Yedda d yiman-is 

Anamek-is : amdan iḥercen 

123) Tbedd ɣer yiman-is 

Anamek-is : ur testehza ara deg iman-is. 

131) Yuli-d ɣef wul-iw 

Anamek-is : ur zmireɣ ara akk ad t-waliɣ 

150) Yeṭṭes ɣef zzher-is 

Anamek-is : ur yeḥṭuṭec ara/ur yeḥric ara 

160) Iserreḥ-as i ddunit 

Anamek-is : ur as-tuqiε ara 

164) Yeεfes ɣef wul-is 

Anamek-is : terrat tmara ad yexdem cɣel-nni 

165) Yeččeḍ s wawal 

Anamek-is : yenna-d ayen yefren ur ilaq ara ad-t-id yini/issufeɣ lbaḍna 

173) Ččurent-d wallen-is  

Anamek-is : yennuɣna yebɣa ad yettru ḥnin mliḥ 

174) Ikcem gar yicer d uksum 

Anamek-is : yeggar iman-is deg wayen it-yexḍan. 

179) Yefka-yas -d afus 

Anamek-is : iεawen-it. 

183) Гlint-as tuyat 

Anamek-is : d εeggu mliḥ win ixedmen nnig n wayen 

184) Yesseḥma taqaεet 

Anamek-is : mi ara syefreḥ ḥed i bab n tmeɣra ur-d yettwexir ara deg tqaεett s 
cdaḥ  

186) Ihedder ddaw tuɣmes 

Anamek-is : s tuffra, yestewtiw akken ur as-d-sellen ara wiyaḍ  

188) Yettmuqul ddaw tiṭ 

Anamek-is : yettmuqul ɣur-s s yir tamuɣli  

 

As.Imsegzi :  

3) Yečča-t lebḥer 

Y : asentel 

Čča : aseɣru 

Yečča : uddus amseɣru 

-t : amqim awsil as.usrid 

Lebḥer : as. Imsegzi 

Anamek-is : yeɣreq 

6) Ibarreq wul-is 

Anamek-is : yexleԑ 

7) Iḍaq wul 

Anamek-is : yeḥzen 

 

13) Dreɣlent wallen-is 

Anamek-is : seḥrent s yiḥeckulen. 

15) Iԑedda wawal-is 

Anamek-is : yesԑa lhiba 

19) Meqqer yiles-is 

Anamek-is : ihedder yettzeyyid lehdur/ yettqabeḥ. 

21) Yerwi uxxam-is. 

Anamek-is : mi ara yili cwel deg uxxam,lebda d cwal. 

22) Xfif uqerruy-is. 

Anamek-is : iceffu,ifehem s lemɣawla. 

23) Yenna-yi-d wul-iw.  

Anamek-is : lawan id-iḥus yiwen i kra ara yeḍrun. 

28) Bedden yimeẓẓuɣen-is. 

Anamek-is : win ismuzguten anda-nniḍen. 

33) Ibeddel wudem-is. 

Anamek-is : leḥya/zzεaf. 

36) Tserreḥ i wallen-is . 

Anamek-is : tessetḥa. 

38) Icab uqerruy-is 

Anamek-is : tumɣer/ win meqqer deg leԑmer maca ur yemԑin ara .  

39) Caben nnwaḍer-ik 

Anamekis : aεayer(meqqar ur yeḥric ara) 

42) Yejreḥ  wul-is  

Anamek-is : lqerḥ 

45) Muqqer uεebbuḍ-is 

Anamek-is : d ṭṭmaε 

47) Ččan-t wanzaren-is 

Anamek-is : lhem/yella d wanwa ara yennaɣ 

49) Ččan-t yifassen-is 

Anamek-is : yettadam tiɣawsiwin mebla aciwer 

53) Ččan-t yiḍarren-is 

Anamek-is : ur yettɣimi ara deg yiwen umkan, yettruḥu seg umkan ɣer wayeḍ 

54) Iqqur uqerruy-is 

Anamek-is : ur yettaɣ ara awal 

61) Yeččur uqerruy-iw 

Anamek-is : iɣeblan d uxemmem 

63) Idɣel wul-is 

Anamek-is : ur iḥemmel ara rbeḥ neɣ lehna i wiyaḍ 

68) Yefka-yas wul-is 

Anamek-is : ur as- tuqiε ara deg kra yellan , ixeddem ayen  yeffɣen fell-as 

72) Ffɣen-t yidammen 

Anamek-is : yexleε 

75) Tbedd-iyi tmizaft 

Anamek-is : win yettrun aṭas  

88) Yemmut wul-is 

Anamek-is : yeqḍaε asirem 

89) Yellez wul-is 

Anamek : yekkes asirem, yemmut wul-is ɣer tɣawsiwin yella yakan tebɣa-tent 

91) Zuǧgen-as wussan 

Anamek-is : zhan-as/lhan wussan-is 

95) Yeɣli  leqder-is 

Anamek-is : yettwakes leqder fell-as,ur yesԑi ara lhiba 

98) Kkawen yifadden  

Anamek-is : yefcel/yeԑya 

99) Tefka-t-id tewwurt 

Anamek-is : ikecmed seg tewwurt,d inebgi id-yusan ɣer uxxam 

101) Mellul wul-is 

Anamek-is : Iḥemmel lxir i medden 

104) Rẓag-it wussan 

Anamek-is : yir ussan 

105) Uragen-d yiɣeblan 

Anamek-is : aɣlin ɣef yiwet n deqqa 

108) Ԑeddan yiḍarren-is 

 Anamek-is : yemmut  

115) Yettazal  lweqt 

Anamek-is : yettεeday s lemɣawla 

 116) Ffɣent-d wallen-is 

Anamek-is : yesqeḍ 

117) Texsar ddunit 

Anamek-is : ibeddel zman, aṭas n leԑyub n diri id-inulfan  

118) Iqber yigenni 

Anamek-is : ad tewwet lgerra (lehwa) 

119) Izad-as yiberdi 

Anamek-is : amdan yasεan ṭmaε ad yečč lḥeq-is ad yeglu s lḥeq n wiyaḍ 

125) Iseweq lεeql-is 

Anamek-is : asmi ara as-t-hedred i walbεad netta yettxemim mačči yid-k i yella 
akk. 

126) Yeqqur wul-is 

Anamek-is : ur ḥnin ara 

127) Yexnunes nnif-is 

Anamek-is : yeɣli 

128) Ifuḥ uqemuc-is 

Anamek-is : yettqabaḥ. 

130) Yekcem ɣer wul-is 

Anamek-is : Iḥemmel-it 

134) Inewwer wudem-is 

Anamek-is : icebbeḥ-it Rebbi yexdem ala lxir udem-is yesεa nnur 

139) Wessiε wul-is 

Anamek-is : iḥemmel akk medden 

143) Ḥman waman-is 

Anamek-is : yettmettat 

144) Xfif yiḍes-is 

Anamek-is : yettdekwal-d seg  yiḍe asmi ara ad isel i kra n ssut 

145) Xfif lεeqel-is  

Anamek-is : ur yesεi ara ṭṭbiεa 

147) Yenza wulac 

Anamek-is : lḥaja ur neswi tuɣal ɣlayet 

151) Yettel yiles-is 

Anamek-is : εerqen-as lehdur 

153) Iεuẓẓeg lqim 

Anamek-is : mi ara tleqmeḍ axalef sin akin ur d-itt-ṭarḍiq ara 

161) Teɣli temgerḍt 

Anamek-is : yella-d imenɣi s lmut n walbεaḍ 

162) Cudden yifassen-iw 

Anamek-is : fecleɣ ur zmireɣ ara i ccɣel 

167) Ԑewjen yifassen-is 

Anamek-is : ur tessin ara i lecɣal 

170) Werriɣ wudem-is 

Anamek-is : yehlek, yuḍen 

172) Yezɣeb uksum-is 

Anamek-is : asmi ara tesled yir lexbar,neɣ iqreḥ-it usemmiḍ(yezɣeb ccԑer-is) 

182) Iseḥḥa wudem-is 

Anamek-is : yexdem ayen ur nelhi ara yerna is-beggen-d udem-is, yenker ayen 
yexdem n diri 

191) Iserreḥ ufus-is 

Anamek-is :  yettseddiq , ur yettcuḥu ara 

192) yezha wul-is 

Anamek-is : Qqaren-t  iwin iferḥen yennecreḥen / neɣ d aԑekki ad yili yiwen 
deg twaɣit netta ad yettaḍsa, qqaren –as yezha wul-ik. 

194) Yeԑjel lweqt 

Anamek-is : Ttԑeddin wussan d iseggasen s lemɣawla 

195) Yewwet-it ubeḥri 

Anamek-is : win yuḍnen, yehlek 

Tifyar tirumyigin tiḥerfiyin  

1) D aḥeddad n wawal 

D : amsimer 

Aḥeddad : anamel n usentel(aseɣru) 

N wawal : as. n yisem 

Anamek-is : win yessnen ad yehder 

2) Ulac deg ssuq-is 

Ulac : aseɣru 

Asentel : ϕ 

Deg : awuran  

Ssuq : asemmad arusrid 

-is : amqim asil n yisem 

Anamek-is : ur yemεin ara 

3) D yir zariεa 

D : amsimer 

Yir : arbib (aseɣru) 

Zariεa : asemmad usrid 

Anamek-is : aεayer 

4) D yir tawenza 

D : amsimer 

Yir : arbib (aseɣru) 

D yir : uddus amseɣru 

Tawenza : asemmad usrid 

Anamek-is : tewwi-d leḥzen d ccwal yid-s  

II-Tafyirt tuddist ( tamassaɣt) 

1) D nekk  i yexlan 

D : amsimer 

Nekk : aseɣru 

D nekk : uddus amseɣru ( asumer agejdan) 

I : amassaɣ 

Y : asentel 

Yexlan : akenseɣru 

I yexlan : asumer imsentel amassaɣ 

Anamek-is : asmi ara as-txedmed lqima i ḥed ur tt-yestahel ara.  

 

Taggrayt 

          Deg uḥric-a nessaweḍ ngemr-d 200 Tenfaliyin tukrifin deg temnaḍt n At 
Mlikec, nzxdem-asent tasleḍt taseddasant  «  tawuri n yal awal deg tefyirt » 
akken id-nefka daɣen inumak-nsent. 

          Гer taggara nefka-d tagnit n tmenna-nsent ( melmi itent-id-ttawin).  

        Tazrawt-a azwel-is Tasekka taseddasant n tenfaliyin tukrifin deg tmeslayt 
n At Mlikec , deg-s i d-nesleḍ yal aferdis deg wayen yerzan taseddast d yinumak 
i tesԑa yal tanfalit  deg tɣiwant n At Mlikec. 

ɣer taggara nessaweḍ ɣer yigmaḍ-a : 

deg 200 n tenfaliyin tukrifin id negmer deg tmeslayt n at mlikec iwumi id nga 
tasleḍt taseddasant  akked unamek nufa-d tifyar n wammud-nneɣ d tiḥerfiyin 
anagar yiwet i yellan d tuddist, akken id nufa daɣen 04 n tefyar tirumyigin d 195 
n tefyar tumyigin, am wakken daɣ id nufa tinfaliyin tukrifin yemgaraden deg 
talɣa, maca sԑant yiwen n unamek llant tid yesԑan sin n yinumak.  

Md : 

 Yeččur-as aqerruy-is 

Idewwer-as aqerruy-is 

Anamek-is : issefreɣ-it ɣef kra n temsalt, yella yeqbelyuɣal ibeddel rray-is. 

Yella anida id-nufa daɣen sin n yisemmaden usriden mseḍfaren deg yiwet n 
tefyirt : asemmad imsegzi akked usemmad arusrid i yellan s tuget.  

     Tanfalit tukrift d tin yesԑan azal ameqqran deg usnerni n umawal n tmaziɣt  i 
nesseqdac yal ass. 

    Гer taggara, nezmer ad nini dakken aṭas n tezrawin i yuklalen ad-ilin ɣef 
tmeslayt n at mlikec, akken ad tettwissen ugar :::: 

Amawal 
Awal s tmaziɣt S tefransist Aɣbalu -ines 

Unmik Signifié Berkai : 145 

Akarif Figment Berkai : 88 

Agetnamek Polysémie Berkai : 132 

Aynamek Monosémie Berkai : 115 

Tayunt Unité Berkai : 156 

Isger Composant Berkai : 68 

Attal Contexte Berkai : 152 

Abruy Constituant Berkai : 70 

Tahrayt Désinense Berkai: 76 

Aferdis Elément Berkai : 82 

Amgay Sujet Berkai:300 

Anseddas Syntaxique Berkai: 304  

Anisem Nominale Berkai:119 

Isger Composant Berkai:68 

Tasnaznult Sémiologie Berkai:144 

Anamek Sens Berkai : 291 

1 Yefka afus 

2 Ḥuk tawwurt 

3 Yečča-t lebḥer 

4 Icuf-as abernus   

5 D aḥeddad n wawal   

6  Ibareq wul-is 

7 Iḍaq wul  

8  Yefka-yas awal 

9  Tejraḥ tassa-s  

10 Ffɣent-as ɣer yiger 

11 Igen ɣef yimeẓẓuɣen-is  

12  Ԑeffseɣ ɣef wul-iw  

13  Dreɣlent wallen-is 

14  Yeεwej zzehr-is  

15  Iεedda wawal-is  

16  Zzwin leğyub-is 

17  Iferreğ-d rebbi fella-as  

18  Ibedd cԑer-is 

19  Meqqer yiles-is  

20  Zur wudem-is  

21 Texṣer ṭbiεa-s 

22 Yerwi uxxam-is  

23 Xfif uqeruy-is  

24 Yenna-yi-id wul-iw 

25 D nek iyexlan  

26 Ibec ddaw-as  

27 Beccen-as cclaɣem-is 

28 Tbedd lḥedra-s 

29 Yedda d yiman-is 

30 Bedden imeẓẓuɣen-is  

31 Bedd ɣef umuḍin  

32 Iseɣli-d icenfiren-is  

33 Ibedd-as am yiɣes di tgerjumt 

34 Tettedu ɣef tfeḍnin  

35 Ibeddel wudem-is  

36 Issebleε iles-is  

37 Tečča-tt lqaεa  

38 Tserreḥ i wallen-is  

39 Iqelleb allen-is 

40 Caεlent walen-is 

41 Icab uqerruy-is 

42 Caben nwaḍer-ik 

43 Yeqqur zzher-is 

44 Issebzeg-as tiṭ-is 

45 Yejreḥ wul-is 

46 Cemmer ɣef yiɣallen-ik 

47 Yegzem abrid 

48 Meqqer uεebbuḍ-is 

49 Iceyyeb-iyi 

50 Ččant wanzaren-is 

51 Yir tawenza 

52 Yečča tiyita 

53 Ččant yifassen-is 

54 Yečča imawlan-is 

55 Yečča lekwaɣeḍ-is  

56 Itett deg iman-is 

57 Ččant yiḍarren-is  

58 Iqqur uqerruy-is 

59 Yerka deg yidrimen  

60 Yečča aɣrum n yisiḍ 

61 Yečča aksum-is 

62 Yečča aɣrum asemmaḍ 

63 Ččan fell-as  

64 Tečča-tt lqaεa  

65 Yečča-yi slam  

66 Yeččur uqerruy-iw 

67 Tegzem tasa-w 

68 Iḍɣel wul-is 

69 Yufa-yas abrid  

70 Teččur-as 

71 Tetteddu deg nneqmat 

72 Yufa iman-is  

73 Yefka-yas wul-is  

74 Yefka-yas ul-is  

75 Yefka-t lḥal 

76 Tetteddu ɣef tmellalin  

77 Ffɣent yidammen 

78 Ulac deg ssuq-is  

79 Yeffeɣ i lεeql-is 

80 Tuqtet-d fell-as 

81 Yeffeɣ-d wul-iw 

82 Tbedd-iyi tmizaft 

83 Yeṭṭef-iyi lweqt 

84 Tewwet tjenwit deg uεebbuḍ-iw 

85 Tessenger iẓri-s 

86 Tewwet-it s tiṭ 

87 Isseɣres asebbaḍ 

88 Icekkel aɣyul 

89 Iεbes-as asebbaḍ 

90 Ddu d uḍar-ik  

91 Zzwi akal ɣef wacciwen-ik 

92 Гlint-as tqerniyin 

93 Yemmut wul-is 

94 Yellez wul-is 

95 Ifeẓ iles-is 

96 Juğgen-as wussan 

97 Yektal abrid  

98 ɣeṭṭef deg rebbi 

99 Yewwet-it rebbi 

100 Yeɣli lqedr-is  

101 Yezzenz nnif-is 

102 Igezzem-itt di rray 

103 Kkawen yifadden 

104 Teffka-t-id tewwurt 

105 Yeεya lḥal 

106 Mellul wul-is 

107 Icerwed asefru 

108 Iqerhi-t lhal 

109 Rẓag-it wussan 

110 Uragen-d iɣublan 

111 Ԑelqen-as cciεa 

112 Iruḥ deg-sent 

113 Ԑeddan iḍarren-is  

114 Yerwi lεeqel-is  

115 Yečča aqerruy-is 

116 Yerẓa aqerruy-is 

117 Ibub dnub-is 

118 Yekres anyir-is 

119 Icennef-as tawenza 

120 Yeεjel lweqt 

121 Yettazal lwaqt 

122 Iqarḥi-t lḥal 

123 Ffɣent-d wallen 

124 Texser ddunit 

125 Iqber igenni 

126 Tergagi tasa-s 

127 Izad-as iberdi 

128 Rɣan iɣessan-is 

129 Teččiḍ aksum-is 

130 Yedda d yiman-is  

131 Tbedd ɣer yiman-is  

132 Yewwet-it rebbi 

133 Iserreḥ ufus-is 

134 Yezha wul-is 

135 Yewwet-it rray-is 

136 Isewweq lεeql-is 

137 Yeqqur wul-is  

138 Yexnunes nnif-is 

139 Ifuḥ uqemmuc-is 

140 Yeɣli deg ul-is 

141Yekcem ɣer wul-is 

142 Yuli-d ɣef wul-iw 

143 Ẓẓmi-yas lebṣel s allen 

144 Yeẓmi-d tassemt-is 

145 Inewwer wudem-is 

146 Yegzem idammen-is 

147 Yečča ilef 

148 Yewwid azar ɣer jedd-is 

149 Xfif-it idammen-is 

150 Wessiε wul-is 

151Teḍyeq ṭbiεa-s 

152 Yerẓa awal-is 

153 Ifur-d seksu 

154 Ḥman waman-is 

155 Xfif yiḍes-is 

156 Xfif lεeql-is 

157 Yezzi lεeql-iw 

158 Yenza wulac 

159 Yeraẓa lmeɣreb 

160 Yerẓa-yas ifadden 

161 Yeṭṭes ɣef zzher-is 

162 Yettel yiles-is 

163 Yesla lḥal 

164 Iεuẓẓeg lqim 

165 Yezzi-d lweqt 

166 Ittellem timsal 

167 Iɣḍel-d igenni 

168 Yezḍa lxir 

169 Ur s-yexdim ara creε axxam 

170 Yemmut zzher-is 

171 Isarreḥ-as i ddunit 

172 Yewwet-it ubeḥri 

173 Teɣli temgart 

174 Cudden yifassen-iw 

175 Ṭṭef aqemmuc-ik 

176 Yeεffes ɣef wul-is 

177 Yecceḍd s wawal 

178 Teṭterqiqis tiṭ-is 

179 Ԑewjen yifassen-is 

180 Yeččur-as aqerruy-is 

181 Idewwer-as aqerruy-is 

182 Werriɣ wudem-is 

183 Yehbel fell-as 

184 Yezɣeb uksum-is 

185 Ččurent-d wallen-is 

186 Ikeccem gar wuksum d yiccer 

187 Zemmen-as taɣesmart 

188 Yefka-yas udem 

189 Iseɣli-d igenni 

190 Tebren aεenqiq-is 

191 Yefka-yas-d afus 

192 Greɣ-am rebbi 

193 Yir zzariεa 

194 Iseḥḥa wudem-is 

195 Гlint-as tuyat 

196 Yesseḥma taqaεt 

197 Yecceḍ uḍar-is 

198 Ihedder ddaw tuɣmest 

199 Yeččur-as tiṭ 

200 Yettmuqul ddaw ṭit 

201 Yewwet-it zzḥer-is 

 


	Microsoft Word - page de garde 0000000.pdf
	Microsoft Word - Asenmer       1.pdf
	Microsoft Word - Abuddu 2.pdf
	Microsoft Word - abuddu nabil 3.pdf
	Microsoft Word - izamulen 4.pdf
	Microsoft Word - aghawas 5.pdf
	Microsoft Word - tazwwwert   6.pdf
	Microsoft Word - tasnarrayt 7.pdf
	Microsoft Word - Partie théorique complét 8.pdf
	Microsoft Word - analyse   9.pdf
	Microsoft Word - Taggrayt tamatut          10.pdf
	Microsoft Word - ummgh n yidlisen        11.pdf
	Microsoft Word - amawal        12.pdf
	Microsoft Word - ammud          13.pdf



